
PENGARUH KONSEP KENDIRI AKADEMIK SEBAGAI MODERATOR 

TERHADAP PERSEKITARAN DAN STRATEGI PEMBELAJARAN DENGAN 

KEMAHIRAN BERFIKIR ARAS TINGGI MURID PERAKAUNAN 

 

Oleh 

NOR SA’ADAH BINTI JAMALUDDIN 

Februari 2020 

Pengerusi : Profesor Madya Suhaida Abdul Kadir, PhD 

Fakulti : Pengajian Pendidikan 

Meskipun sumbangan dan peri pentingnya Kemahiran Berfikir Aras Tinggi (KBAT) 

kepada transformasi pendidikan dan ekonomi negara tidak dapat disangkal, pelbagai 

masalah dan kekangan masih wujud dalam memastikan kecemerlangan penguasaan 

KBAT dalam diri murid. Ini mengakibatkan isu KBAT terus diperbahaskan dari 

semasa ke semasa. Justeru, kajian ini dijalankan bertujuan untuk mengenal pasti 

pengaruh konsep kendiri akademik sebagai moderator terhadap persekitaran dan 

strategi  pembelajaran dengan Kemahiran Berfikir Aras Tinggi (KBAT) bagi Mata 

Pelajaran Elektif Ikhtisas (MPEI) Prinsip Perakaunan (PP) dalam kalangan murid 

tingkatan empat kelas perakaunan. Teori Efikasi Kendiri (Bandura, 1977) dan Model 

Taksonomi Bloom semakan Anderson (Anderson & Krathwohl, 2001) telah dijadikan 

sebagai asas kajian ini.  

Kajian ini menerima pakai pendekatan kuantitatif menggunakan ujian yang ditadbir 

dan survei manakala formula Cochran (1977) bagi penentuan saiz sampel telah 

digunakan untuk mengira saiz sampel kajian. Pengukuran statistic deskriptif telah 

digunakan untuk analisis data demografi dan juga untuk menentukan tahap konstruk 

yang digunakan dalam kajian ini. Pendekatan Model Persamaan Struktur (Structural 

Equation Modelling, SEM) digunakan untuk menguji hipotesis kajian dinyatakan. 

Sebelum penggunaan sepenuhnya model, penyelidik memastikan model memenuhi 

indeks ketepatan padanan yang boleh diterima: X2 (CMIN) = 1553.435 (DF = 804), 

Relative X2 (CMIN/DF) = 1.932, CFI = 0.895, IFI = 0.896, TLI = 0.888, dan RMSEA 

= 0.055.  

Analisis deskriptif kajian ini menunjukkan bahawa terdapat tahap pencapaian ujian 

KBAT yang baik dalam kalangan 309 responden sah dengan skor min 62.94. 

Tambahan lagi, analisis menggambarkan bahawa tahap persekitaran pembelajaran 

psikososial adalah tinggi pada skor min 4.20 (SP =0.486). Begitu juga, tahap 

pengamalan strategi pembelajaran dalam kalangan responden juga tinggi dengan skor 

min 3.72 (SP =0.625). Walau bagaimanapun, tahap faktor konsep kendiri akademik 

responden adalah sederhana dengan skor min 3.23 (SP = 0.871). 

Model persamaan struktur menunjukkan lima daripada enam faktor peramal tidak 

menyumbang secara signifikan kepada pencapaian KBAT murid: persekitaran 

pembelajaran psiksosial (β = 1.353, p = 0.477), pengurusan masa (β = -3.509, p = 

0.319), penumpuan (β = 0.066, p = 0.981), sikap (β = -7.357 p = 0.108), dan 

kegelisahan (β = 4.415, p = 0.259). Namun, faktor motivasi telah menyumbang secara 

signifikan kepada pencapaian KBAT (β = 13.242, p = 0.030). Model struktur 

mendedahkan bahawa hubungan antara faktor-faktor persekitaran pembelajaran dan 

strategi pembelajaran adalah disederhanakan oleh konsep kendiri akademik dalam 

kajian ini dengan X2 measurement residuals lebih besar daripada X2 unconstrained 

berdasarkan model perbandingan output ΔX2 (CMIN) = 299.445; Δdf = 106 ; p = .000. 

Oleh itu, kajian ini menunjukkan bahawa terdapat kehadiran kesan penyederhaan 

konsep kendiri akademik pada penentu pencapaian KBAT dalam keseluruhan model. 

Implikasi kajian ini menyumbang kepada pengukuran Teori Efikasi Kendiri (Bandura, 

1977) dalam menentukan faktor luaran yang bertindak sebagai peramal terhadap 

penguasaan KBAT bagi MPEI PP dalam kalangan murid tingkatan empat kelas 

perakaunan. Dapatan kajian ini memberi panduan kepada para pendidik dan penggubal 

dasar dalam merancang sistem pengajaran dan pembelajaran yang lebih berkesan 

sekaligus menyumbang kepada tercapainya hasrat menjadikan murid sebagai individu 

yang mempunyai nilai kebolehpasaran yang tinggi melalui penguasaan KBAT yang 

baik dan cemerlang di samping merealisasikan hasrat yang disasarkan oleh Negara 

dalam Pelan Pembangunan Pendidikan Malaysia (PPPM, 2013-2025). Selain itu, 

dapatan kajian ini juga boleh diguna pakai oleh para pendidik dalam menjalankan sesi 

pengajaran dan pembelajaran bagi pelbagai mata pelajaran yang lain. Beberapa 

cadangan turut dikemukakan bagi memastikan penguasaan KBAT murid dapat 

dipertingkatkan sekaligus menjadikan mereka individu yang mempunyai kemampuan 

daya saing yang tinggi bukan sahaja di Malaysia malah di peringkat Antarabangsa. 

Abstract of thesis presented to the Senate of University Putra Malaysia in fulfilment of 

the requirement for the degree of Doctor of Philosophy 

THE INFLUENCES OF ACADEMIC SELF CONCEPT AS A MODERATOR 

TOWARDS LEARNING ENVIRONMENT AND LEARNING STRATEGIES 

WITH HIGHER ORDER THINKING SKILL OF ACCOUNTING STUDENT 

By 

NOR SA’ADAH BINTI JAMALUDDIN 

February 2020 

Chair : Associate Professor Suhaida Abdul Kadir, PhD 

Faculty : Educational Studies 

Despite the significance and contribution of High Order Thinking Skills (HOTS) to the 

educational and economic transformation of the country, various problems and 

constraints still exist in ensuring the excellence of the HOTS for students. This has led 

to the issue of HOTS being debated over and over again. Therefore, this study aimed to 

identify the influence of academic self-concept as a moderator in the learning 

environment and learning strategies with HOTS for Elective Subjects (MPEI) of 

Accounting Principles (PP) among accounting students. Theory of Self-Efficacy 

(Bandura, 1977) and Bloom's Taxonomy Revised (Anderson & Krathwohl, 2001) have 

been the basis of this study. 

The study adopted a quantitative approach using a survey and administered test while 

Cochran (1977) formulae for sample size determination was used to calculate for the 

sample size. Descriptive statistic tool was used for demographic data analysis as well 

as to determine the level of the used constructs in the study. The Structural Equation 

Modelling (SEM) approach was utilised to test the stated research hypotheses. Prior to 

full utilisation of the model, the researcher ensure the model meet the acceptable 

goodness-of-fit indices: X2 (CMIN) = 1553.435 (DF = 804), Relative X2 (CMIN/DF) = 

1.932, CFI = 0.895, IFI = 0.896, TLI = 0.888, and RMSEA = 0.055.  

The study of descriptive analysis revealed that there is a good level of HOTS 

performance among the 309 valid respondents with a mean score of 62.95. More so, the 

analysis depicted that the level of psychosocial learning environments was high at a 

mean score of 4.20 (SD =0.486). Similarly, the practice of learning strategies level 

among the respondents was also high with a mean score of 3.72 (SD =0.625). 



© C
OPYRIG

HT U
PM

iv 

 

However, the respondents level of academic self-concept factors were moderate with a 

mean score of 3.23 (SD = 0.871). 

The structural equation model showed that five out of six predictor factors did not 

significantly contribute to student achievement in HOTS; psychosocial learning 

environments (β = 1.353, p = 0.477), time management (β = -3.509, p = 0.319), 

concentration (β = 0.066, p = 0.981), attitude (β = -7.357 p = 0.108), and anxiety (β = 

4.415, p = 0.259). However, motivation factor contributed significantly to the HOTS 

achievement (β = 13.242, p = 0.030). The structural model revealed that the 

relationship between psychosocial learning environments and learning strategies are 

moderated by academic self-concept in the study with measurement residual X2 greater 

than unconstrained X2 based on model comparison output ΔX2 (CMIN) = 299.445; Δdf 

= 106; p = .000. Therefore, the study showed that there is a presence of moderation 

effect of academic self-concept on the determinants of HOTS achievement in the 

overall model. 

Implications of this study contribute to the measurement of Self-efficacy Theory 

(Bandura, 1977) in determining external factors that act as predictors of HOTS in 

MPEI PP among form four accounting students. The findings of this study guide 

educators and policy-makers in designing a more effective teaching and learning 

system while contributing to the achievement of making students a high marketable 

individual through a good mastery in HOTS as well as realizing the country's goals in 

the Malaysian Education Development Plan (PPPM, 2013-2025). In addition, the 

findings of this study can also be used by educators in conducting teaching and 

learning sessions for a variety of other subjects. Some suggestions have also included 

in this research to ensure that the  mastery of students' in HOTS can be enhanced while 

making them highly competent individuals not only in Malaysia but internationally. 

BAB 1  

PENGENALAN 

1.1 Pendahuluan 

Bab ini memberi penerangan ringkas berkaitan elemen penyelidikan yang difokuskan 

oleh penyelidik. Perbincangan dimulakan dengan latar belakang penyelidikan meliputi 

aspek transformasi pendidikan dari segi sejarah, kepentingan, dan hubungannya dengan 

Pelan Pembangunan Pendidikan Malaysia (PPPM) 2013-2025. Seterusnya, penyelidik 

menjurus kepada Kemahiran Berfikir Aras Tinggi (KBAT) yang menjadi fokus kajian. 

Pernyataan masalah bagi kajian ini diperjelaskan berserta dengan objektif, persoalan, 

hipotesis, kepentingan dan skop, dan limitasi kajian. Definisi istilah yang menjelaskan 

pendetailan istilah-istilah yang digunakan dalam kajian ini turut dikemukakan.  

1.2 Latar Belakang Kajian 

Penekanan kepada pengaplikasian Kemahiran Berfikir Aras Tinggi (KBAT) timbul 

rentetan daripada wawasan negara untuk menjadikan Malaysia sebagai negara maju 

berpendapatan tinggi melalui perlaksanaan transformasi pendidikan (Tajudin & 

Chinnappan, 2016). Melalui transformasi pendidikan, Malaysia mensasarkan 

keberhasilan melahirkan warga yang berakar nasional dan berakal internasional melalui 

kemampuan berinovasi dan berdaya saing dalam pelbagai bidang di peringkat global 

sekaligus mampu menerajui negara ke arah menjadikan Malaysia sebagai negara maju 

yang sejahtera (Ismail, 2016).  

Sistem pendidikan adalah tunjang pembangunan bagi sesebuah Negara (Suprapto, 

Fahrizal, Priyono, & Basri, 2017) yang dilihat perlu bergerak seiring dengan 

transformasi ekonomi melalui penyediaan sistem pendidikan yang baik dan berkualiti 

tinggi termasuk penyediaan ilmu pengetahuan (Short, 2019; Yahya & Sa'ari, 2015) dan 

kemahiran abad ke-21 terutama KBAT (Raiyn, 2016; Hopson, Simms, & Knezek, 2001) 

kepada semua generasi masyarakat sama ada generasi kini, generasi mendatang 

mahupun generasi sebelumnya dengan hasrat memacu pertumbuhan ekonomi dan 

memakmurkan negara (Short, 2019; Fan, Yussof & Ismail, 2013).  

Bersesuaian dengan zaman persaingan ekonomi perindustrian yang dilalui oleh negara, 

keperluan menghasilkan persaingan daya fikir yang bersifat kritis, inovatif (Ahuna, 

Tinnesz, & Kiener, 2014), imaginatif, dan kreatif (Mohamad Yusof, 2017; Wilkin, 2017) 

dalam kalangan generasi muda merupakan aspek penting yang perlu diberikan 

perhatian bagi mendepani zaman ledakan teknologi dan maklumat (Ichsan, Sigit, & 

Miarsyah, 2019). Penggubalan Kurikulum Standard Sekolah Menengah (KSSM) yang 

memberikan fokus kepada pengaplikasian KBAT merupakan langkah awal yang 

dilakukan oleh Kementerian Pendidikan Malaysia (KPM) bagi memastikan 

transformasi pendidikan yang direncanakan sentiasa melalui fasa peningkatan dan 

seterusnya menyumbang kepada tercapainya hasrat yang disasarkan oleh negara 

(Bahagian Pembangunan Kurikulum, 2016).  

Kemahiran Berfikir Aras Tinggi (KBAT) didefinisikan sebagai keupayaan individu 

dalam mengaplikasi pengetahuan, kemahiran, dan nilai (Saputri, Sajidan, Rinanto, 

Afandi, & Prasetyanti, 2019; Yeung, 2015) melalui proses membuat penaakulan dan 

refleksi bagi menyelesaikan masalah, membuat keputusan, berinovasi, dan berupaya 

mencipta sesuatu (Cone et al., 2016; Rugutt, 2013) merangkumi strategi berfikir, 

kemahiran berfikir kritis, kreatif, dan kemahiran menaakul (Tanujaya, Mumu, & 

Margono, 2017). Platform yang digunakan dalam memastikan pengaplikasian KBAT 

berdasarkan keperluan transformasi kurikulum mencapai sasaran yang ditetapkan 

adalah melalui penglibatan elemen kurikulum dan pengajaran di sekolah berdasarkan 

mata pelajaran yang dipelajari oleh murid (Short, 2019; Nold, 2017; Bahagian 

Pembangunan Kurikulum, 2016). 

Transformasi kurikulum yang sedang dilaksanakan oleh kerajaan merupakan salah satu 

usaha menambah baik program pembelajaran bagi meningkatkan keberhasilan murid 

dalam mencapai enam aspirasi murid seperti pengetahuan, kemahiran berfikir, 

kemahiran memimpin, kemahiran dwibahasa, etika, dan kerohanian serta identiti 

nasional (Bahagian Pembangunan Kurikulum, 2016). Justeru itu, sejajar dengan 

perkembangan dunia pendidikan global, Malaysia melalui KPM turut mengambil 

langkah menyusun atur penambahbaikan dalam sistem pendidikan negara melalui 

program Kemahiran Berfikir Kritis dan Kreatif (KBKK) dengan memperkenalkan 

pendekatan pengajaran dan pembelajaran (PdP) KBAT seperti yang disarankan dalam 

Pelan Pembangunan Pendidikan Malaysia (PPPM) 2013-2025 (Kementerian 

Pendidikan Malaysia, 2013). 

Pelan Pembangunan Pendidikan Malaysia (PPPM) (2013-2025) merupakan satu pelan 

strategik jangka panjang yang mengupaya pelaksanaan transformasi sistem pendidikan 

kebangsaan secara menyeluruh dalam menterjemah semangat Falsafah Pendidikan 

Kebangsaan (FPK) bagi tujuan merencanakan pendidikan seimbang (Bahagian 

Pembangunan Kurikulum, 2016). Justeru itu, keutamaan yang perlu diberi perhatian 

dalam mencapai hasrat untuk memacu kecemerlangan pendidikan negara pada masa 

hadapan adalah menyiapkan diri dengan pengetahuan dan kemahiran serta amalan-

amalan baru dalam aspek PdP yang relevan dengan perkembangan dan keperluan abad 

ke-21 melalui penekanan kepada konsep pembelajaran sepanjang hayat (Mohd Arshad 

& Mohd Yasin, 2015) kepada murid. Sejajar dengan objektif FPK, konsep 

pembelajaran sepanjang hayat dapat dilihat melalui pelaksanaan transformasi 

kurikulum daripada Kurikulum Bersepadu Sekolah Menengah (KBSM) kepada 

Kurikulum Standard Sekolah Menengah (KSSM) yang memberi penekanan kepada 

kemampuan murid berinteraksi dalam pelbagai situasi, kemampuan menyelesaikan 

masalah, dan kemampuan berfikir serta menaakul sesuatu masalah dan situasi (Bourke, 

2019; Bahagian Pembangunan Kurikulum, 2016; Mohd Arshad & Mohd Yasin, 2015).  

Kemahiran berfikir merentasi semua disiplin ilmu adalah fokus utama dalam enam 

aspirasi murid berdasarkan penanda aras yang perlu dicapai oleh setiap murid dalam 

transformasi pendidikan negara. Penetapan penanda aras tersebut meliputi pengetahuan 

dan kefahaman berkaitan kaedah pembelajaran sepanjang hayat (Kementerian 

Pendidikan Malaysia, 2015) yang merangkumi kemampuan menggabung jalin ilmu 

yang berbeza, mewujudkan pengetahuan baharu (Mohammed Saido, Siraj, Nordin, & 

Al-Amedy, 2015) penyelesaian masalah, dan kebijaksanaan praktikal (Mohd Arshad & 

Mohd Yasin, 2015). Kemampuan menggabung jalin ilmu yang berbeza dan 

mewujudkan pengetahuan baru ini memberikan penekanan kepada penguasaan 

pelbagai elemen kemahiran kognitif seperti pemikiran kritis, penaakulan, pemikiran 

kreatif dan inovatif (Short, 2019; Abosalem, 2016). 

Kemahiran berfikir yang baik dan berkualiti merupakan salah satu aspek penting dalam 

menghasilkan murid yang mempunyai nilai kebolehpasaran yang luas (Hashim, Kee, & 

Abdul Rahman, 2016; Mohd Arshad & Mohd Yasin, 2015). Nilai kebolehpasaran ini 

mempunyai hubung kait dengan aspek pendidikan memandangkan pendidikan 

merupakan salah satu platform bagi pencetus kreativiti (Yeung, 2015) dan penjana 

inovasi (Tajudin & Chinnappan, 2016) melengkapkan generasi muda dengan 

kemahiran yang diperlukan untuk bersaing dalam pasaran kerja dan menjadi pengupaya 

dalam perkembangan ekonomi secara keseluruhannya (Pereira, Vilas-Boas, & Rebelo, 

2016). 

Kajian mengenai kemahiran berfikir (Joe, Irene & Emmy, 2017; Tanujaya et al., 2017; 

Wilkin, 2017; Dubas & Toledo, 2016a; Yee, Md Yunos, Othman, Hassan, Tee, & 

Mohamad, 2015; Mohammed Saido et al., 2015; Bakry & Bakar, 2015; Yee, Md Yunos, 

Othman, Hassan, Tee, & Mohamad, 2012; Vijayaratnam, 2012; Yee, Md Yunos, 

Othman, Hassan, Tee, & Mohamad, 2011) telah banyak dilaksanakan di seluruh dunia 

dengan menjadikan fokus utama kajian mengenai kepentingan KBAT dalam kalangan 

murid rentetan daripada perubahan senario yang diaplikasikan dalam bidang pekerjaan 

dan ekonomi (Short, 2019; Hashim et al., 2016). Namun, tinjauan literatur 

menyarankan perlanjutan kajian berkaitan KBAT diterokai dengan menjadikan mata 

pelajaran khusus sebagai atribut utama kajian.  

Kegagalan penguasaan kemahiran pemikiran kritikal melalui platform sistem 

pendidikan negara akan mengakibatkan kegagalan dalam menghasilkan tenaga kerja 

yang berkualiti (Short, 2019; Nold, 2017; Yeung, 2015; Mohd Arshad & Mohd Yasin, 

2015) sekaligus mengganggu gugat keupayaan memimpin dalam golongan generasi 

muda (Wilkin, 2017). Ini dibuktikan melalui laporan daripada The National Graduate 

Employability, Blueprint 2012-2017 (Kementerian Pendidikan Tinggi, 2012) 

menerangkan bahawa masalah yang paling kerap dikenal pasti oleh majikan terhadap 

tenaga kerja adalah ketidakmampuan untuk menyelesaikan masalah (25.9%) dan 

kurang pengetahuan yang mendalam terhadap sesuatu ilmu (23.8%).  

Abdullah, Zainal Abidin, dan Ali (2015) turut mendapati kegagalan penguasaan 

kemahiran berfikir pelajar meliputi kurang keupayaan dalam menyelesaikan masalah 

dan membuat keputusan merupakan antara faktor utama graduan tidak mendapat 

pekerjaan. Oleh yang demikian, pemfokusan kepada pendekatan PdP KBAT perlu 

dipraktikkan dengan lebih menyeluruh terutama dalam elemen kurikulum di sekolah 

bagi memastikan transformasi pendidikan negara mampu menjamin transformasi 

ekonomi negara pada tahun kini dan mendatang (Bowen, 2019; Kementerian 

Pendidikan Malaysia, 2015). 

Perlaksanaan proses PdP di sekolah dilihat mampu menyumbang kepada kejayaan 

pengaplikasian KBAT murid melalui keterlibatan pelbagai faktor dalaman dan luaran 

yang menyokong pembelajaran murid (Short, 2019; Nold, 2017). Dapatan kajian 

terdahulu menjelaskan kewujudan persekitaran pembelajaran yang positif dan 

pemilihan strategi pembelajaran yang bersesuaian dengan mata pelajaran mempunyai 

hubungan dengan kejayaan pengaplikasian KBAT murid (Dumford, Cogswell, & Miller, 

2016a; Yee et al., 2015; Che Ahmad, Osman, & Halim, 2013; Fraser, 1998). Justeru itu, 

kajian ini mengambil kira elemen persekitaran pembelajaran dan strategi pembelajaran 

sebagai faktor pembelajaran yang diuji dalam melihat hubungan kedua-dua faktor ini 

terhadap kejayaan pengaplikasian KBAT murid dengan mengambil kira konsep kendiri 

akademik sebagai faktor moderator.  

Persekitaran pembelajaran merupakan platform asas kepada pembelajaran murid 

(Vinales, 2015) merangkumi semua aspek persekitaran murid yang mempromosikan 

pembelajaran (Ichsan et al., 2019; Joyce & Weil, 1996) meliputi aspek fizikal, sosial, 

psikologi, dan pedagogi di mana sesuatu pembelajaran berlaku. Persekitaran 

pembelajaran wujud secara serentak apabila bermulanya proses PdP (Puteh, Adnan, 

Ibrahim, Mohamed Noh, & Che Ahmad, 2014) dalam sesuatu tempoh masa yang telah 

ditetapkan dan seringkali dilihat mempengaruhi pencapaian dan sikap murid (Chen, 

Fan, & Jury, 2017; Fraser, 1998).  

Pencapaian akademik yang merangkumi tahap KBAT murid dapat dipertingkatkan 

melalui persekitaran pembelajaran yang wujud kesan daripada keterlibatan dimensi 

alam sekitar seperti kemudahan pembelajaran (Richardson & Mishra, 2018; Chen et 

al., 2017; Mokhtar, 2012), pengajaran berorientasikan konstruktivis (Chen et al., 2017; 

Dorit & Barry, 2005) matlamat yang jelas dan kesesuaian kurikulum (Chen et al., 

2017), autonomi murid (Gasser, Grutter, Buholzer, & Wettstein, 2018; Chen et al., 

2017) kerjasama antara murid (Richardson & Mishra, 2018; Chen et al., 2017 dan 

Mohd Nadzir, 2010) dan identiti rakan sebaya (Chen et al., 2017) dikaitkan secara 

positif dengan kepuasan hidup (Shernoff, Ruzek & Sinha, 2017; Chen et al., 2017; Wan 

Ngah, Abdul Ghani, & Lubis, 2011). Justeru itu, seseorang murid akan berusaha untuk 

mencapai sesuatu dengan bersungguh-sungguh apabila aspek kepuasan hidup mereka 

dititik beratkan (Chen et al., 2017). 

Kewujudan persekitaran pembelajaran yang positif dan berkualiti perlu disokong 

dengan pengaplikasian strategi pembelajaran yang teratur dan berkesan (Wijnen, 

Loyens, Smeets, Kroeze, & Van, 2017) bagi memastikan sasaran untuk menerapkan 

pengaplikasian KBAT dalam kalangan murid di sekolah tidak terganggu. Ini kerana, 

strategi pembelajaran telah terbukti menjadi elemen penting dalam kejayaan murid di 

sekolah (Dumford et al., 2016a). Secara umumnya, keterlibatan faktor–faktor 

persekitaran pembelajaran dalam pemilihan strategi pembelajaran adalah satu situasi 

yang seringkali terjadi kepada kebanyakan murid di sekolah memandangkan dua 

elemen ini merupakan isu yang seringkali dibahaskan apabila soal pendidikan dan 

KBAT diutarakan (Wijnen et al., 2017). 

Strategi pembelajaran adalah suatu aktiviti mental yang dikawal oleh murid dalam 

mempelajari dan memahami sesuatu mata pelajaran di sekolah (Frey, Deutscher, & 

Renkl, 2018; Ohst, Glogger, Nuckles, & Renkl, 2015). Selain itu, strategi pembelajaran 

juga didefinisikan sebagai pemikiran atau apa jua tingkah laku yang membantu 

meningkatkan proses penterjemahan, mempengaruhi tahap motivasi dan afektif, dan 

hasil pembelajaran murid. Apabila murid mengenali strategi pembelajaran yang tepat 

dan bersesuaian untuk diri mereka dalam mempelajari pelajaran yang dipelajari, maka 

proses pembelajaran yang dilalui menjadi lebih mudah (Lopez, Ibanez, & Racines, 

2017) sekaligus dapat memaksimumkan potensi murid kepada KBAT (Sanip & Che 

Ahmad, 2014). 

Strategi pembelajaran metakognitif, strategi pembelajaran kognitif, dan strategi 

pembelajaran afektif yang meliputi elemen sikap, motivasi, pengurusan masa, 

kegelisahan, dan penumpuan (Weinstein, Zimmerman, & Palmer, 1988) merupakan 

antara elemen strategi pembelajaran yang mengukur tahap psikologi dan tingkah laku 

berkaitan dengan tabiat belajar murid dan orientasi pembelajaran. Elemen ini juga 

diberi perhatian oleh penyelidik kesan daripada keterlibatan ketiga-tiga elemen 

pembelajaran ini secara menyeluruh dalam mengukur perkembangan pencapaian dan 

kemahiran abad ke-21 dalam diri setiap murid (Wijnen et al., 2017; Bahagian 

Pembangunan Kurikulum, 2016; Jeffrey, 2014).  

Di samping faktor persekitaran pembelajaran dan strategi pembelajaran, konsep kendiri 

akademik (KKA) merupakan faktor yang turut mempengaruhi pencapaian murid dalam 

pembelajaran mereka (Kadir, Yeung, & Diallo, 2017; Kadir & Yeung, 2016; Guo, 

Marsh, Parker, Morin, & Yeung, 2015; Kadir, Yeung, & Barker, 2013; Marsh, Xu & 

Martin, 2012). Kadir et al., (2017) melalui dapatan kajiannya menjelaskan konsep 

kendiri akademik murid yang meningkat menjadikan pencapaian akademik murid 

dalam pembelajaran turut meningkat. Dapatan ini memberi gambaran bahawa faktor 

konsep kendiri akademik menyumbang kepada penentuan pencapaian dalam 

pembelajaran murid. 

Kepercayaan, sikap, dan persepsi diri terhadap kemampuan akademik (Kadir & Yeung, 

2016; Nicola, Abigail & Joan, 2013; Guay, Marsh & Boivin, 2003; Marsh & Craven, 

2006) dirujuk sebagai konsep kendiri akademik. Penilaian konsep kendiri akademik 

adalah berkait kepada kerangka rujukan peribadi murid meliputi kemampuan akademik 

murid dan rakan-rakan murid dan pandangan murid dan rakan-rakan murid dalam 

menilai sesi PdP di sekolah (Dockx, Fraine, & Vandecandelaere, 2019). 

Kajian berkaitan konsep kendiri akademik yang telah dijalankan oleh penyelidik sejak 

empat dekad yang lalu telah membawa kepada penemuan penting yang merumuskan 

penghasilan model konsep kendiri akademik (Arens, Yeung, Craven, & Hasselhorn, 

2011; Marsh, Craven, & Debus, 1999) yang bertindak balas secara berbeza terhadap 

mata pelajaran yang berbeza bagi pencapaian akademik murid di sekolah (Kadir et al., 

2017). 

Konsep kendiri akademik juga menggambarkan kecekapan kendiri murid dalam 

domain yang difokuskan meliputi rasa kecekapan murid dalam mata pelajaran yang 

dipelajari atau penilaian murid terhadap diri sendiri berkaitan kemampuan dalam 

menguasai mata pelajaran yang dipelajari. Selain itu, konsep kendiri akademik turut 

menjelaskan tindak balas motivasi murid dalam mata pelajaran yang diambil meliputi 

minat murid untuk mempelajari sesuatu mata pelajaran dan keseronokan murid dalam 

mempelajari mata pelajaran tersebut (Arens et al., 2011; Marsh et al., 1999). 

Keterlibatan faktor persekitaran pembelajaran, strategi pembelajaran, dan konsep 

kendiri akademik dalam mengukur hubungan bagi kejayaan pengaplikasian KBAT 

murid turut diimplementasi melalui transformasi KSSM yang digubal bersesuaian 

dengan PPPM (2013-2025) (Bahagian Pembangunan Kurikulum, 2016). Bagi tujuan 

kajian ini, penyelidik menjadikan Mata Pelajaran Elektif Ikhtisas (MPEI) Prinsip 

Perakaunan (PP) sebagai fokus utama dalam melihat kejayaan pengaplikasian KBAT 

murid. Pemilihan MPEI PP sebagai fokus utama kajian adalah rentetan daripada 

pemilihan mata pelajaran ini sebagai perintis kepada pelaksanaan transformasi 

pendidikan dalam PPPM (2013-2025) melalui KSSM dan KBAT (Bahagian 

Pembangunan Kurikulum, 2016) yang menjadi platform dalam menyediakan murid 

dengan kepelbagaian kemahiran abad ke-21 (Short, 2019). Proses penyediaan murid 

dengan kepelbagaian kemahiran abad ke-21 ini mampu mengisi persaingan pasaran 

kerja di peringkat global (Nold, 2017) sekaligus menyokong transformasi ekonomi 

yang dirangka dan disusun oleh negara (Pereira, et al., 2019). 

Merujuk kepada Dokumen Standard Kurikulum dan Pentaksiran (DSKP) terbitan 

Bahagian Pembangunan Kurikulum (2016), KSSM MPEI PP bermatlamat untuk 

melahirkan individu yang mempunyai pengetahuan dan kemahiran perakaunan, 

berakauntabiliti, berfikiran kritikal dan reflektif, mengamalkan budaya kerja yang 

beretika, berkemahiran dalam teknologi maklumat, membudayakan pembelajaran 

sepanjang hayat, mempunyai kemahiran komunikasi yang baik melalui pendekatan 

pembelajaran bermakna dan kesepaduan teori dan amalan perakaunan. Seterusnya, 

individu tersebut boleh membuat keputusan, peka terhadap kesan setelah keputusan 

diambil, bertanggungjawab dan dapat mengaplikasikan pengetahuan dan ilmu yang 

diperoleh dalam kerjaya dan kehidupan sebenar (Bahagian Pembangunan Kurikulum, 

2016). 

Prinsip Perakaunan (PP) juga dianggap sebagai satu pengajian asas yang merangkumi 

kemampuan menyepadukan ilmu kitaran perakaunan dengan adab, nilai murni, dan 

etika kerja perakaunan bagi memahami dan menilai prestasi perniagaan (Bahagian 

Pembangunan Kurikulum, 2016). Selain itu, kebertanggungjawaban individu kepada 

Pencipta, diri, masyarakat dan negara di atas segala tindakan dan keputusan yang 

diambil turut menjelaskan perihal konsep akauntabiliti (Shahar, Nawawi, & Salin, 2020) 

yang menjadi salah satu matlamat dalam kurikulum MPEI PP. 

Seterusnya, matlamat dalam kurikulum MPEI PP untuk menyediakan murid yang 

mempunyai pemikiran kritikal dan reflektif berkait rapat dengan keupayaan murid 

untuk berfikir secara kritis dan mengimbas kembali (reflektif) pelbagai situasi 

perniagaan yang dilalui melalui pendekatan yang menyeluruh bagi tujuan melakukan 

penambahbaikan ke arah yang lebih baik dalam setiap keputusan (Haynes, 2020). 

Kemampuan berfikiran kritikal dan reflektif dalam diri individu memberi gambaran 

bahawa penguasaan sebahagian daripada elemen KBAT telah berjaya dikuasai oleh 

murid (Bahagian Pembangunan Kurikulum, 2016). 

Kurikulum MPEI PP juga melibatkan elemen gabung jalin ilmu antara satu tajuk ke 

tajuk yang lain melalui pendekatan PdP yang dimulakan dengan penumpuan kepada 

aspek pemahaman, falsafah, konsep, dan prinsip. Gabung jalin ilmu ini memberi nilai 

tambah kepada murid untuk menguasai kemahiran mengklasifikasi, merekod, 

menganalisis, mentafsir, dan mengungkap data kewangan berdasarkan urus niaga atau 

peristiwa perniagaan sebenar dalam amalan industri selain memenuhi keperluan 

sukatan pelajaran badan professional pada peringkat yang setara (Bahagian 

Pembangunan Kurikulum, 2016). 

Justeru, berdasarkan penetapan matlamat dalam MPEI dan peranan MPEI PP sebagai 

perintis utama dalam transformasi kurikulum melalui transformasi KBSM kepada 

KSSM dan KBKK kepada KBAT yang memenuhi keperluan badan professional 

perakaunan seperti LCCI, MASB, CIMA, MIA, MICPA, dan ACCA mampu 

menyediakan modal insan dalam profesional perakaunan di pelbagai peringkat, yang 

https://www.emerald.com/insight/search?q=Ahmad%20Saiful%20Azlin%20Puteh%20Salin

memanfaatkan kemahiran dan ilmu untuk diri sendiri, masyarakat, dan negara 

sekaligus menyumbang kepada pembangunan negara maju menjadi hujahan dalam 

menilai kesignifikan KBAT dalam MPEI PP. 

Bidang kurikulum dan pengajaran merupakan fokus penyelidik dalam menjalankan 

kajian. Melalui pemilihan persekitaran pembelajaran, strategi pembelajaran, konsep 

kendiri akademik, dan KBAT sebagai pemboleh ubah ia menjelaskan secara umum 

fokus kajian yang menjurus kepada aspek pengajaran yang memberi tumpuan khusus 

berkaitan interaksi belajar dan mengajar yang wujud antara guru dan murid serta 

keadaan persekitaran. Rentetan daripada kekurangan kajian yang memberi fokus 

kepada persekitaran pembelajaran dan strategi pembelajaran yang menjadikan MPEI 

PP sebagai atribut utama kajian, maka kajian ini yang memberi penumpuan kepada 

MPEI PP turut memberikan gambaran dan penjelasan berkaitan faktor persekitaran 

pembelajaran dan strategi pembelajaran khusus yang perlu diamalkan bagi 

menyumbang kepada kejayaan pengaplikasian KBAT dalam MPEI PP khususnya dan 

mata pelajaran lain umumnya.  

Bersesuaian dengan transformasi pendidikan negara, dengan tujuan memastikan 

sasaran PPPM (2013-2025) berjaya dicapai, penyelidik berpendapat satu kajian 

berkaitan konsep kendiri akademik sebagai moderator antara persekitaran pembelajaran 

dan strategi pembelajaran dengan KBAT dalam kalangan murid tingkatan empat kelas 

perakaunan perlu dijalankan. Kajian ini sebagai memberi sumbangan dalam pengkajian 

ilmu berkaitan dimensi strategi pembelajaran yang perlu difokuskan oleh murid bagi 

memastikan penguasaan KBAT mereka dalam MPEI PP dapat dipertingkatkan 

sekaligus memberi gambaran strategi pembelajaran yang khusus dalam MPEI PP.  

Selanjutnya, kajian ini adalah turut memberi sumbangan dan sokongan kepada PPPM 

(2013-2025) melalui bidang kurikulum dan pengajaran di samping mengenal pasti 

faktor-faktor yang menyumbang kepada kejayaan dan kegagalan pengaplikasian KBAT 

dalam KSSM MPEI PP sekaligus membantu negara dalam keberhasilan meletakkan 

negara dalam kelompok sepertiga teratas dalam pentaksiran antarabangsa seperti 

TIMMS dan PISA dalam tempoh 15 tahun mendatang (Kementerian Pendidikan 

Malaysia, 2015). 

1.3 Pernyataan Masalah 

Mengiktiraf kepentingan Kemahiran Berfikir Aras Tinggi (KBAT) sebagai landasan 

bagi menyediakan murid dengan nilai kebolehpasaran yang tinggi untuk mencapai daya 

saing dan kelangsungan berterusan (Hashim et al., 2016; Kementerian Pendidikan 

Malaysia, 2013) banyak penyelidikan telah dijalankan bagi menjelaskan faktor-faktor 

yang boleh menyumbang kepada kejayaan penguasaan KBAT. Namun, kajian berkaitan 

KBAT ini masih terhad dan memerlukan kajian yang lebih menyeluruh bagi 



© C
OPYRIG

HT U
PM

9 

 

memberikan pemahaman yang tepat mengenai faktor-faktor yang menyumbang kepada 

kejayaan menguasai KBAT dalam diri murid terutama dalam MPEI PP. 

Perbahasan mengenai tahap penguasaan KBAT dalam kalangan murid di sekolah giat 

dibincangkan rentetan daripada dapatan analisis kupasan mutu menjawab soalan Sijil 

Peperiksaan Malaysia (SPM) bagi Mata Pelajaran Elektif Ikhtisas (MPEI) Prinsip 

Perakaunan (PP) menjelaskan bahawa penguasaan KBAT murid berada pada tahap 

yang kurang memuaskan akibat daripada ketidakmampuan murid untuk menjawab 

soalan-soalan yang memerlukan mereka berfikir pada aras tinggi (Lembaga 

Peperiksaan Malaysia, 2017). Justeru itu, Pelan Pembangunan Pendidikan Malaysia 

(PPPM) (2013-2025) melalui Dokumen Standard Kurikulum dan Pentaksiran (DSKP) 

MPEI PP telah meletakkan garis panduan untuk menilai pengaplikasian KBAT dalam 

kalangan pelajar agar penambahbaikan dapat dilaksanakan di peringkat asas penerapan 

KBAT dalam sesuatu mata pelajaran. 

Kajian terdahulu oleh Yee et al., (2015) berkaitan KBAT adalah kajian berbentuk 

kuantitatif menggunakan dimensi KBAT yang dikemukakan oleh Marzano (1988) yang 

memberi fokus terhadap mata pelajaran matematik. Kajian oleh Yeung (2015) turut 

menggunakan dimensi KBAT yang dikemukakan oleh Marzano (1988) namun kajian 

yang dijalankan adalah berbentuk kualitatif dalam mata pelajaran Ekonomi. Justeru itu, 

penyelidik merasakan perlu untuk melaksanakan satu kajian berkaitan pengaplikasian 

KBAT yang menggunakan tahap pemikiran Taksonomi Bloom semakan Anderson bagi 

MPEI PP memandangkan masih kurang kajian yang memberi fokus kepada MPEI PP 

di peringkat sekolah menengah selepas berlakunya transformasi pendidikan melalui 

PPPM (2013-2025). 

Teori konstruktivisme sosial Vygotsky (1978) menjelaskan bahawa persekitaran 

pembelajaran memberi kesan ke atas hasil pembelajaran murid terutama daripada aspek 

perolehan pengetahuan, pembentuk pengetahuan dan pentransformasi pengetahuan. 

Bakry & Bakar (2015) menjelaskan faktor yang menyebabkan ketidakcapaian 

penerapan KBAT dalam kalangan murid adalah disebabkan persekitaran pembelajaran 

yang memberi fokus kepada teknik pengajaran berpusatkan guru semata-mata dan 

melarang penglibatan aktif murid ketika di dalam kelas. Sedangkan penglibatan aktif 

murid semasa sesi PdP di dalam kelas begitu menyumbang kepada peningkatan 

transformasi minda sekaligus meningkatkan kemampuan KBAT dalam diri (Wilkin, 

2017). Justeru itu, penyelidik meluaskan lagi kajian dengan menjadikan kelas 

perakaunan tingkatan empat sebagai subjek fokus bagi melihat amalan pengajaran dan 

pembelajaran yang dipraktikkan dalam kelas MPEI PP terhadap pengaplikasian KBAT. 

Faktor ketidakmampuan murid dalam memilih strategi pembelajaran yang sesuai bagi 

sesuatu mata pelajaran turut menyumbang kepada ketidakcapaian penguasaan KBAT 

yang cemerlang. Dapatan kajian terdahulu menjelaskan permasalahan murid dalam 

menguasai KBAT bukan disebabkan oleh tahap kepintaran mereka tetapi berpunca 

daripada kegagalan menggunakan strategi pembelajaran kognitif, metakognitif, dan 

afektif dengan baik (Hassan, 2017; Wijnen et al., 2017; Kikas & Jogi, 2016).  

Kajian terdahulu berkaitan strategi pembelajaran telah banyak dilaksanakan, namun 

hanya memberi fokus kepada satu strategi pembelajaran sahaja (Sanip & Che Ahmad, 

2014; Che Lah, Mohd Saat, & Hassan, 2013) malah hanya memberikan fokus kepada 

mata pelajaran selain mata pelajaran prinsip perakaunan iaitu biologi (Sanip & Che 

Ahmad, 2014; Mahamod & Mustafa, 2007), sains (Angela & Paul, 2016; Hugerat, 

2015) dan bahasa melayu (Hassan, 2017). Maka, kajian yang memberi fokus kepada 

strategi pembelajaran yang diaplikasikan oleh murid dalam MPEI PP adalah penting 

untuk memperoleh dapatan menyeluruh. 

Kajian terdahulu turut menawarkan penjelasan yang terhad berkaitan pemboleh ubah 

moderator dalam hubungan persekitaran pembelajaran dan strategi pembelajaran 

dengan pencapaian murid. Sehingga kini, beberapa konstruk telah diuji namun hanya 

sedikit sahaja dapatan yang memberikan gambaran dan penjelasan yang ketara 

berkaitan pemboleh ubah moderator yang mempengaruhi hubungan (Sangawi, Adams, 

& Reissland, 2016; Silvestre & Landa, 2016). Selebihnya, memberikan gambaran dan 

penjelasan bahawa hubungan yang terjadi antara pemboleh ubah moderator tersebut 

adalah kecil dan berlaku secara kebetulan (Panayiotou, Humphrey, & Wigelsworth, 

2019; Marsh & Hau, 2015).  

Walaupun terdapat pelbagai dapatan berkaitan konsep kendiri akademik dalam 

mempengaruhi pencapaian akademik murid, namun kajian ini penting untuk diteruskan 

melalui penglibatan elemen persekitaran pembelajaran dan strategi pembelajaran secara 

serentak. Penglibatan dimensi persekitaran pembelajaran dan strategi pembelajaran 

secara serentak ini membantu untuk menambahbaik dapatan kajian terdahulu agar 

kesan pemboleh ubah moderator ini dapat terus memberikan bukti empirikal mengenai 

apakah pengaruh pemboleh ubah moderator itu berlaku secara kebetulan atau secara 

langsung. 

1.4 Objektif Kajian 

Kajian ini dijalankan untuk menentukan pengaruh konsep kendiri akademik sebagai 

moderator antara persekitaran pembelajaran dan strategi pembelajaran dengan 

Kemahiran Berfikir Aras Tinggi (KBAT) murid tingkatan empat kelas perakaunan 

dalam Mata Pelajaran Elektif Ikhtisas (MPEI) Prinsip Perakaunan (PP). 

Secara khususnya, objektif kajian ini adalah untuk: 

1) Menentukan tahap persekitaran pembelajaran psikosoisal, pengurusan masa, 

penumpuan, sikap, motivasi, kegelisahan, konsep kendiri akademik, dan 

KBAT murid tingkatan empat kelas perakaunan bagi MPEI PP. 

2) Menentukan kesan langsung antara persekitaran pembelajaran psikosoisal, 

pengurusan masa, penumpuan, sikap, motivasi, dan kegelisahan dengan 

KBAT murid tingkatan empat kelas perakaunan bagi MPEI PP. 

3) Menentukan konsep kendiri akademik adalah moderator dalam hubungan 

antara persekitaran pembelajaran psikosoisal, pengurusan masa, penumpuan, 

sikap, motivasi, dan kegelisahan dengan KBAT murid tingkatan empat kelas 

perakaunan bagi MPEI PP. 

1.5 Persoalan Kajian 

Kajian yang dijalankan ini adalah bertujuan untuk mendapatkan jawapan kepada 

persoalan yang berikut; 

Objektif 1 

1. Apakah tahap persekitaran pembelajaran psikososial murid tingkatan empat 

kelas perakaunan bagi MPEI PP? 

2. Apakah tahap pengurusan masa murid tingkatan empat kelas perakaunan bagi 

MPEI PP? 

3. Apakah tahap penumpuan murid tingkatan empat kelas perakaunan bagi MPEI 

PP? 

4. Apakah tahap sikap murid tingkatan empat kelas perakaunan bagi MPEI PP? 

5. Apakah tahap motivasi murid tingkatan empat kelas perakaunan bagi MPEI 

PP? 

6. Apakah tahap kegelisahan murid tingkatan empat kelas perakaunan bagi 

MPEI PP? 

7. Apakah tahap konsep kendiri akademik murid tingkatan empat kelas 

perakaunan bagi MPEI PP? 

8. Apakah tahap KBAT murid tingkatan empat kelas perakaunan bagi MPEI PP? 

1.6 Hipotesis Kajian 

Berdasarkan objektif kajian, hipotesis penyelidikan (Ha) digunakan kerana penyelidik 

ingin menguji pemboleh ubah Kemahiran Berfikir Aras Tinggi (KBAT) sepadan 

dengan Teori Efikasi Kendiri (Bandura, 1977) dan disokong oleh dapatan literatur. 

Hipotesis alternatif berikut adalah menjawab objektif kajian kedua dan ketiga iaitu: 

Objektif 2 

H1: Terdapat kesan langsung antara faktor persekitaran pembelajaran psikososial 

dengan KBAT murid tingkatan empat kelas perakaunan bagi MPEI PP.  

H2: Terdapat kesan langsung antara faktor pengurusan masa dengan KBAT murid 

tingkatan empat kelas perakaunan bagi MPEI PP. 

H3: Terdapat kesan langsung antara faktor penumpuan dengan KBAT murid 

tingkatan empat kelas perakaunan bagi MPEI PP. 

H4: Terdapat kesan langsung antara faktor sikap dengan KBAT murid tingkatan 

empat kelas perakaunan bagi MPEI PP. 

H5: Terdapat kesan langsung antara faktor motivasi dengan KBAT murid tingkatan 

empat kelas perakaunan bagi MPEI PP. 

H6: Terdapat kesan langsung antara faktor kegelisahan dengan KBAT murid 

tingkatan empat kelas perakaunan bagi MPEI PP. 

Objektif 3 

H7: Konsep kendiri akademik adalah moderator hubungan antara persekitaran 

pembelajaran psikososial dengan KBAT murid tingkatan empat kelas 

perakaunan bagi MPEI PP. 

H8: Konsep kendiri akademik adalah moderator hubungan antara pengurusan masa 

dengan KBAT murid tingkatan empat kelas perakaunan bagi MPEI PP. 

H9: Konsep kendiri akademik adalah moderator hubungan antara penumpuan 

dengan KBAT murid tingkatan empat kelas perakaunan bagi MPEI PP. 

H10: Konsep kendiri akademik adalah moderator hubungan antara sikap dengan 

KBAT murid tingkatan empat kelas perakaunan bagi MPEI PP. 

H11: Konsep kendiri akademik adalah moderator hubungan antara motivasi dengan 

KBAT murid tingkatan empat kelas perakaunan bagi MPEI PP. 

H12: Konsep kendiri akademik adalah moderator hubungan antara kegelisahan 

dengan KBAT murid tingkatan empat kelas perakaunan bagi MPEI PP. 

1.7 Kepentingan Kajian 

Hasil dapatan kajian ini memberi sumbangan bukan sahaja kepada praktis namun turut 

menyumbang kepada teori. 

1.7.1 Sumbangan kepada Teori 

Kajian ini menggabungkan antara teori dan model yang mendorong terhasilnya satu 

model baru yang dapat menggambarkan perkaitan antara pemboleh ubah melalui teori 

utama yang mendasari kajian. Penggunaan teori Konstruktivis Sosial yang menekankan 

persekitaran sosial sebagai pemangkin kepada pembelajaran dan perkembangan 

kognitif seseorang dan teori Pembelajaran Pengaturan Kendiri yang menerangkan 

perihal kemahiran seseorang murid mengatur sendiri proses pembelajarannya 

menyumbang kepada tercetusnya dapatan perkaitan antara persekitaran pembelajaran, 

strategi pembelajaran metakognitif, strategi pembelajaran kognitif, strategi 

pembelajaran afektif, dan konsep kendiri akademik dengan KBAT murid tingkatan 

empat kelas perakaunan bagi MPEI PP melalui pengembangan teori Efikasi Kendiri 

(Bandura, 1977). 

1.7.2 Sumbangan kepada Praktis 

Prinisp Perakaunan (PP) merupakan Mata Pelajaran Elektif Ikhtisas (MPEI) yang 

dilibatkan dalam Pelan Pembangunan Pendidikan Malaysia (PPPM) (2013-2025) 

melalui proses penggubalan kurikulum. Justeru, Kemahiran Berfikir Aras Tinggi 

(KBAT) merupakan aspek penting yang diberi penekanan dalam PPPM melalui sesi 

PdP. Oleh yang demikian, kajian yang mengambil kira faktor yang mengelilingi 

kejayaan dan kegagalan KBAT ini penting kerana dapatan kajian ini dapat diguna pakai 

oleh pihak pelaksana yang meliputi Kementerian Pendidikan Malaysia (KPM) dan para 

pendidik secara khususnya dalam membuat penambahbaikan dari aspek persekitaran 

pembelajaran dan strategi pembelajaran bagi memastikan sasaran transformasi 

pendidikan melalui PPPM (2013-2025) dapat dicapai dalam kadar yang segera 

sekaligus menjadikan tahap pendidikan Malaysia setanding dengan tahap pendidikan di 

peringkat global. 

1.8 Skop dan Limitasi Kajian 

Kajian ini hanya memberi fokus kepada murid tingkatan empat, Semenanjung Malaysia 

yang mengambil MPEI PP. Pemboleh ubah kajian yang digunakan adalah melibatkan 

dimensi persekitaran pembelajaran psikososial semata-mata tanpa mengambil kira 

aspek persekitaran pembelajaran fizikal. Dimensi persekitaran pembelajaran 

psikososial melibatkan komponen kemudahan pembelajaran, pengajaran 

berorientasikan konstruktivis, matlamat yang jelas dan kesesuaian kurikulum, autonomi 

murid, dan kerjasama antara murid.  

Seterusnya, pemboleh ubah strategi pembelajaran melibatkan dimensi pengurusan masa, 

penumpuan, sikap, motivasi, dan kegelisahan. Elemen KBAT yang diberikan tumpuan 

dalam kajian ini meliputi kemahiran mengaplikasi, kemahiran menganalisis, kemahiran 

menilai, dan kemahiran mencipta. Penilaian bagi elemen KBAT murid adalah 

berbentuk ujian KBAT yang meliputi Bab 1, Bab 2, dan Bab 3 topik pembelajaran 

MPEI PP iaitu pengenalan kepada perakaunan, klasifikasi akaun dan persamaan 

perakaunan, dan dokumen perniagaan sebagai sumber maklumat. 

Walaupun penilaian dan pengukuran ujian KBAT dalam kajian ini hanya difokuskan 

kepada modul aktiviti yang melibatkan topik pembelajaran Bab 1, Bab 2, dan Bab 3 

yang diterbitkan oleh Sasbadi (Tan, 2017) dan diadaptasi oleh penyelidik, namun 

modul aktiviti ini telah dianalisis dan dinilai secara satu persatu oleh pakar dalam 

bidang kurikulum dan pengajaran MPEI PP. Melalui proses menganalisis dan menilai 

modul aktiviti ini, penyelidik telah diberikan pendedahan yang komprehensif dan 

holistik oleh pakar berkaitan teknik pembinaan modul KBAT khusus dalam MPEI PP. 

Pendedahan yang komprehensif dan holistik ini menyediakan penyelidik dengan 

pengetahuan bermanfaat yang membantu membina kepakaran penyelidik dalam bidang 

pendidikan perakaunan meliputi teknik pembinaan modul KBAT, penilaian modul 

KBAT, dan pemeriksaan modul KBAT secara umum dan secara khusus bagi MPEI PP. 

Penyelidikan ini hanya tertumpu kepada murid tingkatan empat kelas perakaunan yang 

mengambil MPEI PP. Dapatan kajian ini dibataskan kepada Sekolah Menengah 

Kebangsaan (SMK) yang dipilih bagi mewakili empat zon dalam Semenanjung 

Malaysia yang meliputi zon Utara, zon Tengah, zon Selatan dan zon Timur kecuali 

negeri Sabah dan Sarawak.  

Seterusnya, soal selidik yang diadaptasi dan digunakan dalam kajian ini adalah soal 

selidik dari luar negara. Oleh yang demikian, data-data yang diperoleh dalam kajian ini 

adalah berdasarkan soal selidik yang telah diubah suai dan dibuat terjemahan semula 

dalam Bahasa Melayu oleh pakar-pakar Bahasa Inggeris dan Bahasa Melayu yang 

dilantik. Ketepatan maklumat yang diperoleh dalam kajian ini bergantung dan terbatas 

pada kefahaman dan kesediaan responden menjawab soal selidik secara jujur dan ikhlas. 

Ini kerana soal selidik ini dijawab sendiri oleh responden. Secara tidak langsung 

peningkatan risiko berat sebelah (bias) terhadap jawapan yang diberikan oleh 

responden sedikit sebanyak menggugat keputusan yang dihasilkan. 

1.9 Definisi Istilah 

Dalam kajian ini, huraian terperinci bagi beberapa istilah penting yang perlu diberikan 

penjelasan telah dikenal pasti. Antara istilah-istilah yang berkaitan adalah Kemahiran 

Berfikir Aras Tinggi (KBAT), persekitaran pembelajaran, strategi pembelajaran, dan 

konsep kendiri akademik. 

1.9.1 Kemahiran Berfikir Aras Tinggi (KBAT) 

Secara teoritikal, KBAT didefinisikan sebagai kemampuan dalam menggunakan 

potensi minda untuk menangani cabaran baru kerana KBAT mencabar individu untuk 

mentafsir, menganalisis atau memanipulasi maklumat (Tajudin & Chinnappan, 2016). 

Oleh yang demikian, definisi KBAT dalam konteks kajian ini merujuk kepada 

kemampuan murid tingkatan empat kelas perakaunan untuk menguasai kemahiran 

mengaplikasi, kemahiran menganalisis, kemahiran menilai dan kemahiran mencipta 

dalam MPEI PP meliputi topik pengenalan kepada perakaunan, klasifikasi akaun dan 

persamaan perakaunan, dan dokumen perakaunan sebagai sumber maklumat. Tahap 

KBAT diukur menggunakan Ujian KBAT MPEI PP yang diadaptasi daripada Tan 

(2017) berdasarkan tahap pemikiran Taksonomi Bloom Semakan Anderson (Anderson 

& Krathwohl, 2001).  

1.9.2 Persekitaran Pembelajaran 

Persekitaran pembelajaran secara teoritikal dirujuk sebagai kualiti pengajaran, 

keterlibatan dan pengalaman murid dalam konteks fizikal, sosial, psikologikal, dan 

pedagogi di tempat sesi pengajaran dan pembelajaran berlaku (Richardson & Mishra, 

2018; Chen, Fan, & Jury, 2017; Fraser, 1998). Manakala, persekitaran pembelajaran 

dalam konteks kajian ini ditakrifkan oleh penyelidik sebagai persekitaran psikososial di 

tempat berlakunya PdP yang memberi kesan kepada pencapaian dan penguasaan 

KBAT murid. Persepsi persekitaran pembelajaran psikososial yang dikaji merangkumi 

dimensi kemudahan pembelajaran, pengajaran berorientasikan konstruktivis, matlamat 

yang jelas dan kesesuaian kurikulum, autonomi murid, dan kerjasama antara murid. 

Persepsi persekitaran pembelajaran psikososial ini diukur menggunakan soal selidik 

persekitaran pembelajaran yang diadaptasi daripada alat kajian Inventory of Students' 

Perceived Learning Environment (ISPLE) yang dihasilkan oleh Chen et al., 2017. 

1.9.3 Strategi Pembelajaran 

Secara teoritikal, strategi pembelajaran adalah suatu aktiviti mental yang dikawal oleh 

murid dalam mempelajari dan memahami sesuatu mata pelajaran di sekolah (Frey et al., 

2018; Ohst et al., 2015). Proses pemikiran dan tingkah laku yang digunakan oleh murid 

ketika belajar dan mempunyai perkaitan dengan kejayaan murid di sekolah (Weinstein 

& Palmer, 1990) turut diklasifikasikan sebagai strategi pembelajaran. Bagi tujuan 

kajian ini, strategi pembelajaran yang dikaji merangkumi dimensi pengurusan masa, 

penumpuan, sikap, motivasi, dan kegelisahan. Strategi pembelajaran ini diukur 

menggunakan soal selidik yang diadaptasi daripada soal selidik Strategi Belajar dan 

Pembelajaran-Versi Sekolah Menengah (LASSI-HS) yang dihasilkan oleh Weinstein 

dan Palmer (1990). 

1.9.4 Konsep Kendiri Akademik 

Marsh (1990) menjelaskan konsep kendiri akademik secara teoritikal didefinisikan 

sebagai penerangan dan penilaian seseorang dalam bidang akademik. Penerangan dan 

penilaian seseorang dalam bidang akademik adalah meliputi persepsi seseorang tentang 

kebolehan dalam akademik yang difokuskan seperti aspek tingkah laku pencapaian dan 

bukan perasaan seseorang terhadap pencapaian mereka. Bagi tujuan kajian ini, konsep 

kendiri akademik merujuk kepada persepsi murid tingkatan empat kelas perakaunan 

tentang kemampuan menguasai, minat dan keseronokan mereka dalam mempelajari 

MPEI PP. Persepsi ini diukur menggunakan Soal Selidik Konsep Kendiri Akademik 

yang diadaptasi daripada alat kajian Academic Self-Descriptions Questionnaire (ASDQ) 

yang dihasilkan oleh Marsh (1990). 

1.10 Rumusan Bab 

Secara khususnya, perbincangan berkaitan latar belakang kajian, pernyataan masalah, 

objektif kajian, persoalan kajian, dan hipotesis kajian telah dihuraikan dalam penulisan 

bab ini. Seterusnya, pendetailan berkaitan kepentingan kajian, skop dan limitasi kajian 

di samping definisi istilah secara teoritikal dan secara operasi turut dibincangkan. Bab 

seterusnya memberi fokus perbincangan berkaitan kesusasteraan sedia ada kajian, 

penjelasan berkenaan teori-teori yang mendasari kajian di samping kerangka teoritikal 

dan kerangka konseptual kajian.

